
«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ԱՊՐԱՆՔՆԵՐԻ ՄԱՔՍԱՅԻՆ ԱՐԺԵՔԸ ՈՐՈՇԵԼՈՒ ԵՎ ՎԵՐԱՀՍԿԵԼՈՒ ՆՊԱՏԱԿՈՎ ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ ՄԱՍԻՆ» ՀԱՄԱՁԱՅՆԱԳՐԻ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ
Հաշվի առնելով, որ`

«Անկախ պետությունների համագործակցության մասնակից պետությունների ապրանքների մաքսային արժեքը որոշելու և վերահսկելու նպատակով տեղեկատվության փոխանակման մասին համաձայնագրի նախագծի շուրջ 
մի քանի փուլով բանակցություններ են տեղի ունեցել ԱՊՀ մասնակից-պետությունների մաքսային ծառայությունների ղեկավարների նիստերի ընթացքում:

Սույն Համաձայնագրով նախատեսվում է նաև ԱՊՀ մասնակից-պետությունների մաքսային ծառայությունների միջև   համագործակցություն, աջակցություն և փոխօգնություն՝ Կողմերի պետությունների մաքսային սահմաններով տեղափոխվող ապրանքների մաքսային արժեքի հավաստիության ապահովման նպատակով: Սույն Համաձայնագրով ապահովվում է ԱՊՀ մասնակից պետությունների մաքսային սահմաններով տեղափոխվող ապրանքների մաքսային արժեքի արդյունավետ հսկողությունը: 

Համաձայնագրի Կողմերի լիազորված մարմինների կողմից Ապրանքների մաքսային արժեքի սահմանման և հսկողության համար անհրաժեշտ տեղեկատվության փոխանակման համար երկկողմ հիմունքով հաստատվում է տեխնիկական փաստաթուղթը՝ տեղեկությունների փոխանակման տեխնիկական պայմանները, որոնցով սահմանվում են տեղեկությունների տիպային կազմը:
Ելնելով վերոհիշյալից՝ Հայաստանի Հանրապետության կառավարությանն առընթեր պետական եկամուտների կոմիտեն նպատակահարմար է գտնում « Անկախ պետությունների համագործակցության մասնակից պետությունների ապրանքների մաքսային արժեքը որոշելու և վերահսկելու նպատակով տեղեկատվության փոխանակման մասին համաձայնագրի ստորագումը: 

